
Презентација на Младинската мрежа за стекнување вештини за вработување 

(YES) во Прилеп 

Денес, Младинската мрежа за стекнување вештини за вработување (YES) на УСАИД ги 

претстави своите нови активности во Прилеп за да им помогне на младите да се стекнат 

со потребните вештини за учество во променливата модерна економија. 

YES Мрежата ги поврзува државните Центри за вработување, средните училишта, и 

младинските невладини организации, за на учениците и младите невработени да им 

понуди кариерно советување, обуки за т.н. “меки” вештини, како што се тимска работа, 

комуникација и предводништво, како и практилчно искуство преку пракси и летни работи. 

Проектот ќе ги гради капацитетите на членките на Мрежата за подобро поврзување на 

учениците и младите невработени со можности за работа. 

YES Мрежата исто така ќе основа совети, предводени од локалните власи, кои меѓусебно 

да ги приближат работодавачите, образовните институции, невладините организации и 

општините, со цел подобро да се усогласат вештините кои се бараат на локалниот пазар 

на труд со оние кои младите ги развиваат во образовниот систем. Струмица, Битола и 

Тетово се трите општини во кои проектот започна со работа минатата година. Конечно, 

проектот ќе работи со десет општини низ Македонија. 

БЕЛЕШКА ДО УРЕДНИЦИТЕ:     

Проектот иницираше активности во Битола, Струмица и Тетово. Беа отворени Кариерни центри во 
единаесет (11) средни училишта, беа обновени 3 Работни клубови во Центрите за вработување, и 
беше основан Локален социо-економски совет. Повеќе од 170 наставници, 15 вработени во 
Агнецијата за вработување и 17 претставници од локални невладини организации беа обучени за 
одржување на обуки за работни вештини и за советување на младите. На вкупно 850 млади, 
вклучувајќи средношколци и регистрирани и нерегистрирани млади невработени, им беше дадена 
можност за подобро да се подготват за наоѓање, добивање и задржување на работа. Мрежата YES 
на УСАИД ја имплементира Центарот за развој на образованието (Education Development Center), 
глобална непрофитабилна организација, која е посветена на подобрување на процесот на учење и 
промовирање на здравјето.  

Американскиот народ, преку УСАИД, има инвестирано над 500 милиони долари во Македонија, 
започнувајќи уште од 1993 година. УСАИД имплементира проекти кои креираат работни места, ја 
намалуваат корупцијата и ги подготвуваат македонските студенти да станат успешна работна сила.  
Овие иницијативи го подобруваат квалитетот на живот и ја поддржуваат транзицијата на Македонија 
кон стабилна и просперитетна демократија. УСАИД обезбедува економска и хуманитарна помош 
во преку 100 земји во светот. За повеќе информации, ве молиме посетете ја веб страницата 
http://macedonia.usaid.gov. 

